
				এই পাতাটির মুদ্রণ সংশোধন করা প্রয়োজন। 
কুল-বধূ।
AgripWa Warrer per
অমনিই এমন পোড়া কপাল পুড়েছে-না ! মেয়ের একটু সমিও নেই, যাকে যা নয়-তাই বলা ।”
পুষ্প সেইভাবেই বলিল, “হু ! তোমার যে বিশ্ৰী চেহারা, তোমার নাকি আবার বিয়ে হয় ।”
কানাকে কানা বলিলে তাহার ফল যে কি ভয়ানক দাড়াইতে পারে তাহা পুষ্পের কথায়ই বেশ প্রমাণ হইয়া গেল। পুষ্পের কথাগুলা শেষ হইতে না হইতেই খুড়ী একেবারে পাগলের মত । ঝাপাইয়া উঠিলেন। মুখখান একেবারে বিশ্ৰী বিকৃত করিয়া হাত দুইখানা পুষ্পের মুখের সম্মুখে নাড়িয়া বলিয়া উঠিলেন, “কি -বল্পিী লা- !’
খুড়ীর ভঙ্গিমায় পুষ্প কিছুতেই হাসি দমন করিতে পারিল না, সে একেবারে খিল খিল করিয়া হাসিয়া উঠিল । পুষ্পের হাসিতে খুড়ী জ্ঞান হারাইলেন। আগুনের সহিত যেন বাতাস মিশিল । খুড়ী সেই বারান্দার উপর একেবারে রীতিমত নৃত্য আরম্ভ করিয়া দিলেন। সেই সময় দাসী আসিয়া সংবাদ দিল, “দিদিমণি, মা ঠাকরুণ উপরে আপনাকে একবার ডাকৃছেন ???
পুষ্প হাসিতে হাসিতে উপরে চলিয়া গেল, এদিকে নিচে তখন কঁাদিবার পালা ; কাৰ্য্যেও তাঁহাই ঘটিল-খুড়ী একেবারে রীতিমত মড়া কান্না জুড়িয়া দিলেন ।
বুড়ো শিবের মন্দির হইতে ফিরিয়া আশা পৰ্য্যন্ত কমলরাণীর মোটেই মনে সুখ ছিলনা। তিনি বুড়োর চরণে প্ৰাণের বোঝা নামাইতে গিয়াছিলেন, কিন্তু বুড়ো যেন এবার ইচ্ছা করিয়াই

